
10 TPETCEJATEJIOT HA COBPAHUETO HA
PEITYBJIMKA CEBEPHA MAKEZIOHUJA

CKOIIJE

Bp3 ochosa Ha unen 91 anuneja 2 og Ycrasor Ha Penybiuka Cesepna MakenoHuja u
wienosute 132 n 137 on Jlenosuuxor Ha Cobpanuero Ha PenyGimka Makezonuja,
Bnapnata na Peny6imka CesepHa Makejonuja Bu nognecysa [lpegnor - 3akon 3a
npersopatbe Ha nobapysameto Ha Penybinka CesepHa MakeoHMja Mo 0CHOB Ha jaBHM
JlaBavyku BO TpaeH BJOr BO [pylITBO 3a MpOM3BOACTBO Ha MPOU3BOAM CO noceHHa
HameHa 11 Oxromepu - Eypoxommnosut A]l [lpusen, mito ro yTBpAu Ha cejHULaTa,
oap>kana Ha 30 jynu 2019 roguHa.

3a npercraBuuk Ha Bnagara na Peny6suka Cesepra Makegonuja Bo CobpanueTo e
onpesnesiena a-p lluper Enesu, 3ameHuk Ha MuUHUCTEPOT 3a (UHAHCUM, a 3@
nosepenunuu Eyena Tprikoscka, p)kaseH cexperap BO MUHMCTEPCTBOTO 3a PUHAHCUY U
Posuka bojaymesa, pakoBoguTes Ha CEKTOP BO MUHUCTEPCTBOTO 38 (PUHAHCHMU.





ВОВЕД:
I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИТЕ ЗА ДОНЕСУВАЊЕ НА ЗАКОНОТ
Друштвото за производство на производи со посебна намена 11 Октомври - Еурокомпозит АД Прилеп е основано на 21 март 1991 година и претставува акционерско друштво со 100% акционерски капитал во сопственост на Владата на Република Северна Македонија. Основната дејност на Друштвото е заведена под 25.62 - Општи машински работи, а покрај основната дејност Друштвото е регистрирано и за други дејности, производство на пластични маси во примарни облици, производство на листови, цевки, профили од пластични маси, производство на сечила, алати, трговија на големо и други дејности. 
Регистрираниот акционерски капитал на Друштвото до 31.12.2018 година изнесува 1.235.021.000,00 денари (19.617.251,61 Евра). Истиот е поделен на 3.836.740 запишани обични акции со право на глас, со номинална вредност од 5.113 евра по акција.
Од Извештајот на независниот ревизор Грант Тортон ДОО Скопје за финансиска состојба на друштвото на ден 31.12.2018 година, е видно дека салдото на доспеаните, неподмирени обврски на Друштвото кон вработените по основ на плати, надоместоци од плати, персонален данок и придонеси како и обврските по основ на технолошки вишок на вработени со состојба на 31.12.2018 година изнесуваат 179.157.000,00 денари. Наведениот износ не вклучува трошоци и обврски по камати, казни и пенали кои би можеле да произлезат поради ненавремено подмирување на истите. 
Неподмирените обврски на Друштвото на име извршни судски решенија и обврски кон нотари, адвокати и тн., на 31.12.2018 година изнесуваат 17.749.000,00 денари, додека неподмирените обврски по основ на даноци и други државни давачки изнесува 17.086.000,00 денари.
Друштвото искажува и загуба од работењето за годината што завршува на 31.12.2018 година во износ од 44.390.000,00 денари и има акумулирани загуби во износ од 1.325.929.000,00 денари, со што се надминува износот на основната главнина и резервите за 83.226.000,00 денари. Исто така, под хипотека како обезбедување на побарување од домашна банка е ставен и недвижниот имот на Друштвото, а заради намалениот обем на работа друштвото прогласи и технолошки вишок на 154 вработени лица. 
Согласно расположливата документација во Извештајот, Грант Тортон ДОО Скопје не може со сигурност да ги утврди наведените износи, односно укажува дека истите не може да се сметаат за конечни.
Друштвото за производство на производи со посебна намена 11 Октомври - Еурокомпозит АД Прилеп до Владата на Република Северна Македонија достави Информација со Барање за донесување на Закон за претворање на побарувањата на Република Северна Македонија по основ на јавни давачки во траен влог во Друштво за производство на производи со посебна намена 11 Октомври - Еурокомпозит АД Прилеп од 07.02.2019 година, во која е наведено дека во друштвото има 68 вработени, дека друштвото е со блокирана трансакциска сметка и подолг период истото не може нормално да учествува во редовните должничко-доверителски односи, ниту пак може да ги подмирува долговите кон своите вработени.
Причините поради кои се предлага донесување на Закон за претворање на побарувањата на Република Северна Македонија по основ на јавни давачки во траен влог во Друштво за производство на производи со посебна намена 11 Октомври - Еурокомпозит АД Прилеп е со цел зголемување на основната главнина на Друштвото во висина на побарувањето што го има Република Северна Македонија по основ на јавните давачки за задолжително социјално осигурување кон друштвото, со зголемување на бројот на акциите со нова емисија на акции, односно запишување на хартии од вредност врз основа на претворање на побарувањето во траен влог наменет за Република Северна Македонија со што би се обезбедило понатамошно рентабилно и успешно работење на Друштвото.

II. ЦЕЛИ, НАЧЕЛА И ОСНОВНИ РЕШЕНИЈА
Предложениот Закон има за цел остварување на финансиска консолидација на ДПППТ 11 Октомври - Еурокомпозит АД Прилеп со претворање на побарувањата во влог во Друштвото на денот на влегување во сила на овој закон.
Основно решение што се предлага со Законот е претворање на побарувањата на Република Северна Македонија кои произлегуваат по основ на јавни давачки - придонеси за задолжително социјално осигурување до денот на влегување во сила на овој закон.
Предлог - законот за претворање на побарувањето на Република Северна Македонија по основ на јавни давачки во траен влог во Друштвото за производство на производи со посебна намена 11 Октомври - Еурокомпозит АД Прилеп се заснова на следните начела:
· обезбедување на непречено вршење на дејноста,
· обезбедување на финансиска стабилност на Друштвото за производство на производи со посебна намена 11 Октомври - Еурокомпозит АД Прилеп и
· обезбедување средства за придонеси по основ на задолжително социјално осигурување на вработените лица во Друштвото за производство на производи со посебна намена 11 Октомври - Еурокомпозит АД Прилеп.

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГ – ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА
За спроведување на Законот ќе бидат потребни дополнителни финансиски средства во износ од околу 70,541 милиони денари чија висина ќе биде точно утврдена во фазата на имплементација на законот бидејќи се предлага претворање на овие побарувања во влог на денот на влегување во сила на законот.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНОТО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ
Спроведувањето на Законот ќе повлече материјални обврски за емисија на хартиите од вредност кои ќе бидат обезбедени на товар на Друштвото за производство на производи со посебна намена 11 Октомври - Еурокомпозит АД Прилеп.

ПРЕДЛОГ - ЗАКОН 

за претворање на побарувањето на Република Северна Македонија по основ на јавни давачки во траен влог во Друштво за производство на производи со посебна намена 11 Октомври - Еурокомпозит АД Прилеп
Член 1

Со овој закон се уредува начинот и постапката за претворање на побарувањата на Република Северна Македонија по основ на јавни давачки во траен влог во Друштво за производство на производи со посебна намена 11 Октомври - Еурокомпозит АД Прилеп.

Член 2
Побарувања на Република Северна Македонија од Друштво за производство на производи со посебна намена 11 Октомври - Еурокомпозит АД Прилеп во смисла на овој закон се побарувања по основ придонеси за пензиско и инвалидско осигурување, здравствено осигурување, професионален дополнителен придонес, придонес за вработување и персонален данок од плата.

Каматите и другите споредни побарувања на главниот долг од ставот 1 од овој член се пресметуваат согласно со закон до денот на влегувањето во сила на овој закон.  

Висината на главниот долг и каматите од ставовите 1 и 2 на овој член, со записник ја утврдуваат претставници на органите на државната управа или друг надлежен орган или институција која води евиденција за утврдување и наплата на јавната давачка и претставници на друштвото. 

Член 3

По утврдување на висината на главниот долг и каматите, Владата на Република Северна Македонија преку органите на управување на друштвото предлага свикување на Собрание на акционери на кое се одлучува за зголемување на основната главнина на друштвото во висина на побарувањето на Република Северна Македонија определено согласно со членот 2 од овој закон.
Член 4
Постапка за издавање на акции од страна на друштвото се врши по пат на приватна понуда согласно одредбите од Законот за хартии од вредност, освен ако со овој закон поинаку не е уредено.

Друштвото акциите од ставот 1 на овој член ги издава по номинална вредност.

Под приватна понуда во смисла на овој закон се подразбира понуда за запишување на хартии од вредност врз основа на претворање на побарувањата во траен влог во друштвото која е наменета за Република Северна Македонија.

При издавање на акции согласно овој закон, во случај кога Владата на Република Северна Македонија се јавува како познат купувач, не се применува забраната од Законот за хартии од вредност постојаните акционери да се јават како познати купувачи.

Член 5
Владата на Република Северна Македонија ги презема акциите од новата емисија со претворање на своето побарување во траен влог во друштвото.

Претворањето на побарувањето во траен влог во друштвото по основ на придонеси за задолжително социјално осигурување се пребива со правото на друштвото да побарува уплата на паричниот влог кој Република Северна Македонија требало да го уплати за преземените акции, кои се по износ еднакви.

Претворањето на побарувањето во траен влог во друштвото по однос на придонесите за пензиско и инвалидско осигурување се врши со уплата на долгуваниот износ на друштвото на Фондот на пензиското и инвалидското осигурување на Северна Македонија од страна на Владата на Република Северна Македонија, а за уплатениот износ Владата го презема побарувањето спрема друштвото и истото го претвора во траен влог, за што добива соодветен број на акции од новата емисија.

Сите државни органи и институции чии побарувања се претвораат во траен влог во друштвото, своите побарувања ги пренесуваат на Владата на Република Северна Македонија, без надоместок. За пренесувањето на побарувањата се склучуваат договори.

Член 6
По уписот на зголемената основна главнина на друштвото во трговскиот регистар и запишувањето на Република Северна Македонија како сопственик на акциите во Централниот депозитар на хартии од вредност, престанува паричната обврска на друштвото по основ на главен долг и камата, согласно со член 2 од овој закон.

Член 7
Во постапување по овој закон соодветно се применуваат одредбите од Законот за хартии од вредност и Законот за трговските друштва со исклучок на одредбите од членот 322 ставови 3 и 4 од Законот за трговските друштва, доколку со овој закон поинаку не е определено.

Претворањето на побарувањата на Република Северна Македонија во траен влог во друштвото заради приватизација на државниот капитал не може да биде на штета на побарувањата на трети лица по било која основа.

Член 8
Овој закон влегува во сила со денот на објавувањето во „Службен весник на Република Северна Македонија“. 
ОБРАЗЛОЖЕНИЕ
НА ПРЕДЛОГ – ЗАКОНОТ
I.ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ - ЗАКОНОТ

Со член 1 од Предлог - законот се уредува начинот и постапката за претворање на побарувањето на Република Северна Македонија по основ на јавни давачки во траен влог во Друштвото за производство на производи со посебна намена 11 Октомври - Еурокомпозит АД Прилеп, заради обезбедување на дополнителен капитал во ова друштво. 

Со член 2 од Предлог - законот се предвидува дека во постапката за претворање на побарувањето на Република Северна Македонија во траен влог водруштвото во смисла на овој закон се побарувања по основ придонеси за пензиско и инвалидско осигурување, здравствено осигурување, професионален дополнителен придонес, придонес за вработување и персонален данок од плата, а каматите и другите споредни побарувања на главниот долг од ставот 1 на овој член се пресметуваат согласно со закон до денот на влегување во сила на овој закон. Висината на главниот долг и каматите од ставовите 1 и 2 на овој член, со записник ја утврдуваат претставници на органите на државната управа или друг надлежен орган или институција која води евиденција за утврдување и наплата на јавната давачка и претставници на друштвото.
Со член 3 од Предлог - законот се предвидува дека по утврдување на висината на главниот долг и каматите, Владата на Република Северна Македонија преку органите на управување на друштвото предлага свикување на собрание на акционери на кое се одлучува за зголемување на основната главнина на друштвото во висина на побарувањето на Република Северна Македонија.

Со член 4 од Предлог - законот се дефинира постапката за издавање на акции од страна на друштвото, која се врши по пат на приватна понуда согласно одредбите од Законот за хартии од вредност, освен ако со овој закон поинаку не е уредено. При издавање на акции согласно со овој закон, во случај кога Владата на Република Северна Македонија се јавува како познат купувач, не се применува забраната од Законот за хартии од вредност постојните акционери да се јават како познати купувачи.

Со член 5 од Предлог - законот се предвидува Владата на Република Северна Македонија, да ги преземе акциите од новата емисија со претворање на своето побарувањево траен влог во друштвото.Претворањето на побарувањето во траен влог во друштвото по основ на придонеси за задолжително социјално осигурување се пребива со правото на друштвото да побарува уплата на паричниот влог кој Република Северна Македонија требало да го уплати за преземените акции, кои се по износ еднакви.Сите државни органи и институции чии побарувања се претвораат во траен влог во друштвото, своите побарувања ги пренесуваат на Владата на Република Северна Македонија, без надоместок. За пренесувањето на побарувањата се склучуваат договори.

Со член 6 од Предлог - законот се уредува престанувањето на паричните обврски на друштвото по основ на главен долг и камата утврдени согласно со член 2 од законот, по уписот на зголемената основна главнина на друштвото во трговскиот регистар и запишување на Република Северна Македонија како сопственик на акциите во Централниот депозитар на хартии од вредност.

Со член 7 од Предлог - законот се уредува примената на одредбите од Законот за хартии од вредност и Законот за трговските друштва со исклучок на одредбите од член 322 ставови 3 и 4 од Законот за трговските друштва, доколку со овој закон не е поинаку определено и се уредува заштитата на побарувањата на трети лица кои тие ги имаат спрема друштвото, така што претворањето на побарувањата на Република Северна Македонија во траен влог на друштвото не може да биде на штета на побарувањата на трети лица по која било правна основа.

Со член 8 од Предлог - законот се уредува времето на влегувањевосила на Законот.
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Предложените одредбите се меѓусебно поврзани. Како такви прават правна целина и се применливи.
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложениот Закон за претворање на побарувањето на Република Северна Македонија по основ на јавни давачки во траен влог во Друштво за производство на производи со посебна намена 11 Октомври - Еурокомпозит АД Прилеп ќе се овозможи обезбедување на непречено вршење на дејноста на Друштвото за производство на производи со посебна намена 11 Октомври - Еурокомпозит АД Прилеп, обезбедување на финансиска стабилност на друштвото и обезбедување на средства за придонеси по основ на задолжително социјално осигурување на вработените лица. 

Biapa Ha Perry6nuka Cesepua Makezgonuja

